
Nyob Zoo Txog Niam Txiv los yog Neeg Saib Xyuas,

Thaum Kaum Hli Ntuj tim 1, 2015, Thawj Coj Xeev Jerry Brown tau xee npe ua cai lij choj rau California Txoj Cai Tswj Me Nyuam Hluas Kev Nyob Dawb Huv (Cai Kawm Txuj 51930-51939).  Cov hom phiaj ntawm txoj cai lij choj yog: 

1. Los muab rau tub kawm ntawv muaj tej kev paub thiab tej kev txawj tsim nyog muaj los tiv thaiv lawv kev nyob ua poj niam txiv neej thiab tsim tau noob neej dawb huv ntawm HIV thiab lwm yam kab mob sib kis tau nrog kev sib daj sib dee thiab kev xeeb tub tsis tau npaj siab tseg.

2. Los muab rau tub kawm ntawv muaj tej kev paub thiab tej kev txawj lawv yuav tsum muaj los rhawv tawm tej yam ntxwv kev coj dawb huv rau kev loj hlob thiab kev paub ua neeg hluas, xim xoo nrog cev, kev yog poj niam txiv neej, hom neeg nyiam daj dee, kev sib raug zoo, kev sib yuav, thiab tsev neeg.

3. Los txhawb nqa kev nkag siab txog kev xav sib daj sib dee tam li ib feem yeej zoo li ntawd ntawm tib neeg txoj kev loj hlob.

4. Los ua kom tub kawm ntawv tau txais kev qhia sib xyaws, txhij txhua, raug zoo, thiab ncaj ncees txog kev nyob ua poj niam txiv neej dawb huv thiab kev tiv thaiv HIV thiab muab rau cov tub txawg tub ntse muaj tej twj siv thiab lus qhia ua meej pem los ua tiav tog xaus nkaus.
Sib law liag ntawd, thaum Kaum Hli Ntuj tim 14, 2015, Fresno Cheeb Tsam Chaw Kawm Ntawv Pawg Nom Tswj Kev Kawm tau pov suab los txais yuav zaj kev kawm Kev Tiv Thaiv Tau Zoo PLUS.  Pib thaum caij ntuj tshiab 2016, zaj kev kawm kev nyob ua poj niam txiv neej dawb huv txhij txhua no yuav raug qhia hauv nej tus tub kawm ntawv chav kawm biology.

Fresno Cheeb Tsam Chaw Kawm Ntawv tab tom sib koom khiav dej num nrog lub chaw nyob koom zej koom zos Fresno Barrios Unidos los pab muab ib feem ntawm zaj kev kawm.  Ntev tshaj 17 xyoo lawm, Fresno Barrios Unidos tau txhawb nqa tej chaw txhawb pab thiab tej kev sib raug zoo los ntawm kev khiav dej num nrog cov niam txiv/neeg saib xyuas thiab cov hluas tib si. 

Rau cov niam txiv los yog neeg saib xyuas uas xav paub ntau ntxiv txog zaj kev kawm, tej khoom siv qhia yuav muaj rau kev tshuaj xyuas hauv ______ thaum ________.  Nej thov tau ib tsab ntawm California Txoj Cai Tswj Me Nyuam Hluas Kev Nyob Dawb Huv los ntawm tsev kawm ntawv lub chaw khiav dej num.  Thiab, yog tias nej xav kom nej tus me nyuam zam ib feem los yog txhua feem ntawm txoj kev kawm kev nyob ua poj niam txiv neej dawb huv no, nej yuav tsum muab ib daim ntawv sau thov rau nej tus tub kawm ntawv tus xib fwb qhia Biology.  

